
MARKETING STRATEGIYALARINI QO‘LLASH 
ORQALI MAMLAKAT TURIZM BOZORINI 

RIVOJLANITIRISH ISTIQBOLLARI
Nurfayzieva Moxinur Zayniddinovna

Phd, TDIU Turizm kafedrasi dotsenti

Annotatsiya: Ushbu maqolada turizmning iqtisodiyotdagi rolini oshirish hamda turistik marketing sohasi 
qamrab olgan chora-tadbirlarni mamlakat turizm bozorida barqaror rivojlanishni ta’minlash maqsadida amalga 
tadbiq etish usullari yoritilgan. Shuningdek, O‘zbekiston turizm bozorining ma’lum tarmog‘ida yuzaga kelgan 
muvozanatsizlik tahlili ko‘rib chiqilib ularni bartaraf etish ya’ni maqsadli auditoriyani topish, uni kengaytirish 
hamda turizm sanoatida iste’molchilarni jalb qilish va ularning talab darajasida ehtiyojlarini qondirishda mar-
keting strategiyalaridan maqsadli foydalanish samarasi ochib berilgan.

Kalit so‘zlar: marketing strategiyasi, turistik marketing, turizm bozori, tashrif maqsadlari, sayyohlar, turistik 
xizmatlar, maqsadli auditoriya.
Abstract: This article describes ways to increase the role of tourism in the economy and to implement the 
measures covered by the field of tourism marketing in order to ensure sustainable development in the coun-
try's tourism market. In addition, the analysis of the imbalances that have occurred in a certain sector of 
the tourism market of Uzbekistan is considered and their elimination, that is, finding the target audience, 
expanding it, and attracting consumers in the tourism industry and meeting their needs at the level of demand 
from marketing strategies. the effect of use is revealed.

Key words: marketing strategy, tourist marketing, tourism market, visit goals, tourists, tourist services, target 
audience.
Аннотация: В данной статье описаны пути повышения роли туризма в экономике и реализации мер, 
охватываемых сферой туристического маркетинга, с целью обеспечения устойчивого развития туристи-
ческого рынка страны. Кроме того, рассматривается анализ дисбалансов, возникших в определенном 
секторе туристического рынка Узбекистана, и их устранение, то есть поиск целевой аудитории, ее рас-
ширение, привлечение потребителей в туристическую отрасль и удовлетворение их потребностей на 
высоком уровне. уровень спроса на маркетинговые стратегии, выявлен эффект от их использования.

Ключевые слова: маркетинговая стратегия, туристический маркетинг, туристический рынок, цели посе-
щения, туристы, туристические услуги, целевая аудитория.

K I R I S H
Bugungi kunda mamlakatimizda amalga oshirilayotgan ijtimoiy-iqtisodiy islohotlarda ham turi- 

zmni iqtisodiyotning strategik tarmog‘iga aylantirish, turizm xizmatlari bozori faoliyatini kengaytirish, 
hududiy sayyohlik tizimlarini rivojlantirish masalalariga alohida e’tibor berilmoqda. 2022–2026-yil-
larga mo‘ljallangan Yangi O‘zbekistonning taraqqiyot strategiyasida “O‘zbekiston bo‘ylab sayohat 
qiling” dasturi doirasida mahalliy sayyohlar sonini 12 million nafardan oshirish hamda respublikaga 
tashrif buyuradigan xorijiy turistlar sonini 9 million nafarga yetkazish maqsadi belgilangan bo‘lib1, 
unda Turizm, transport, axborot-kommunikatsiya, jumladan dasturiy ta’minotlar va boshqa xizmatlar 
eksportini 1,7 baravarga oshirish yoki 4,3 milliard AQSh dollariga yetkazish, belgilangan maqsadli 
rejalar asosida tanlab olingan hududlar, jumladan Samarqand, Xorazm, Buxoro, Navoy, Toshkent 
viloyati va Toshkent shahri, Qoraqalpog‘iston Respublikasi Orol bo‘yi hududida turizm industriyasini 
jadal rivojlantirish, iqtisodiyotda uning roli va ulushini oshirish, turistik xizmatlarni diversifikatsiya qilish 
va sifatini yaxshilash, turizm infratuzilmasini kengaytirish, to‘siqsiz turizm infratuzilmasini mamlakat-
ning asosiy turizm shaharlarida keng joriy qilish, 2026-yilgacha turizm sohasida band bo‘lgan aholi 
sonini 2 baravar oshirib, 520 ming nafarga yetkazish kabi vazifalar belgilangan. Ushbu maqsadlarga 

1	 “2022 — 2026-Yillarga mo‘ljallangan Yangi O‘zbekistonning taraqqiyot strategiyasi to‘g‘risida”gi O‘zbekiston Respublikasi Prezidenti 
Farmoni. https://lex.uz/uz/docs/-5841063

erishish uchun bozor iqtisodiyotiga asoslangan marketing xizmatlari strategiyasini qo‘llash muhim 
sanaladi.

Turizm bozorida muvozanatga erishishda tanlab olingan “O‘zbekiston bo‘ylab sayohat qiling” 
dasturi doirasida mahalliy sayyohlar sonini 12 mln nafardan oshirish hamda respublikaga tashrif 
buyuradigan xorijiy turistlar sonini 9 mln nafarga yetkazish maqsadida belgilangan chora tadbirlarni 
aniqlash asosida ko‘zlangan maqsadga erishish imkoni oshadi. Xususan, marketing strategiyasini 
aniqlash muhimligi qo‘yilarda ko‘rindi:

■	 Xorijiy turizm bozorlarida mamlakat turizm salohiyatini targ‘ib qilish, 

■	 Yangi turizm yo‘nalishlari va mahsulotlarini taqdim qilish, 

■	 Hududlarning turizm salohiyatiga oid targ‘ibot materiallarini tayyorlagan  holda ommaviy 
axborot vositalarida yoritish va infoturlar tashkil qilish, 

■	 Nomavsumiy oylarda chegirmalar taqdim etgan holda “Ichki turizm oyligi”ni tashkil qilish 
hamda “Ichki turizm haftaligi”, “Ichki turizm kunlari” dasturlarini madaniy, ko‘ngilochar, milliy 
hamda diniy bayramlar, katta sport tadbirlari doirasida amalga oshirish.

■	 Hududlar kesimida ichki turizm oqimini tashkil qilishga oid asosiy prognoz ko‘rsatkichlarini 
tasdiqlash.

■	 Mehnat jamoalari orasida mamlakat bo‘ylab sayohatlarni rag‘batlantiruvchi turizm xizmatlarini 
taqdim etish.

■	 Mehmonxona, umumiy ovqatlanish punktlari, madaniy ko‘ngilochar obyektlar, Turizm va sport 
vazirligi, “Uzbekistan Airways” AJ va “O‘zbekiston temir yo‘llari” AJ ixtiyoriy chegirmalar qilish.

■	 Tadbirkorlik subyektlari orasida to‘siqsiz turizm va uning afzalliklari yuzasidan tushuntirish ish-
larini UNWTO bilan hamkorlikda tashkil qilish kabi chora-tadbirlarni aniq belgilash orqali mam-
lakat iqtisodiyotida muhim o‘rin tutadigan turizm bozorida marketing strategiyasi qanchalik 
muhim ekanini bilish mumkin. 

Hozirgi zamonaviy sharoitlarda turizm xizmatlari bozori faoliyatini kengaytirish, hududiy sayyohlik 
tizimlari, jumladan turistik klasterlar, turizmga ixtisoslashgan erkin hududlar faoliyatini yo‘lga qo‘yish 
va rivojlantirish ob’ektiv ahamiyat kasb etgan masalalar qatoriga kirdi. Zero, O‘zbekiston Respublikasi 
Prezidenti Sh.Mirziyoev ta’kidlaganlaridek: “Turizmni iqtisodiyotning strategik tarmog‘iga aylantirish 
biz uchun ustuvor vazifa bo‘lib qoladi”2. Turizm xizmatlari bozori faoliyatini kengaytirishda hududiy 
sayyohlik tizimlari, jumladan turistik klasterlar va erkin turistik hududlar faoliyatini samarali tashkil 
etish uchun xorijiy mamlakatlar tajribasini o‘rganish va atroflicha tahlil etish zarur.

T A H L I L  V A  N A T I J A L A R
Belgilangan vaqtda va belgilangan joyda turistik mahsulot oldi-sotdi jarayonini ta’minlash uchun 

talab va taklifni birlashtiruvchi ijtimoiy-iqtisodiy hodisa ‒ Turizm bozori hisoblanadi va unda oldi-sot-
dining asosiy predmeti xizmatlar sanaladi. Turizm bozorida ham marketing tamoyillaridan keng foy-
dalaniladi. Turistik marketing asosida nafaqat yirik kompaniya va tashkilotlar balki, davlat darajasida 
raqobat vujudga keltirish mumkin. Ular mamlakat brendini yaratish uchun turizm marketingidan foy-
dalanishadi. Albatta, bu ko‘proq sayyohlarning bir mamlakatni boshqasidan ko‘ra tanlashiga olib 
keladi. Butun bir mamlakat uchun brend yaratish, albatta, bir nechta institutlarning hamkorligini va 
hukumatlar tomonidan ajratilgan budjetni talab qiladigan missiyadir. Bu potensial tashrif buyuruv- 
chilar uchun mamlakatning brend imidjini yaratadigan ommaviy axborot vositalaridan boshlanadi, bu 
esa sayyohlarning mamlakatga tashrifi davomida boshdan kechiradigan eng mayda tafsilotlarigacha 
yoritib beruvchi vositadir.

Maqsadli auditoriyaga ega bo‘lish uchun quyidagi jihatlarga e’tibor qaratish ko‘zda tutiladi: 

2	 Shavkat Mirziyoyevning “Turizmni rivojlantirish, jismoniy tarbiya va sportni yanada ommalashtirish masalalari bo‘yicha yig‘ilish” 
maruzasidan. 2020-yil 28-yanvar. https://uzreport.news/politics/shavkat-mirziyoyev-turizmni-rivojlantirish-jismoniy-tarbiya-va-sport-
ni-yanada-ommalashtiri

■	 Tadqiqot orqali mijozlar ehtiyojlarini to‘liq o‘rganish va shu asnosida xizmatlarni maksimal 
tashkillashtirish;

■	 Web-saytlar yaratish yoki mavjud tarmoqlar ustida ishlash orqali online xizmat ko‘rsatishni 
takomillashtirish. Bunda mobilga alohida e’tibor qaratish, chunki ko‘plab mijozlar bron qilish 
yoki sotib olish xizmatlarini mobil qurilmalari orqali amalga oshiradilar. 

■	 Ijtimoiy tarmoqlarda doimiy faollik va video marketing uslubidan foydalanish orqali brand xabar- 
dorligini oshirish;

■	 E-mail marketing tizimidan samarali foydalanish va bu orqali potensial mijozlarni jalb qilish; 

■	 Harakat samaradorligini oshirishda reklama ustida professional darajada ishlash. Bunda 
reklama matni va sarlavhasi e’tiborga loyiq va kreativ ekaniga ishonch hosil qilish.

Turistik marketing korxona faoliyat yuritayotgan bozor talablariga qanchalik mos kelishini doimiy 
tadqiq etishdir. Biroq, bunda turizm sohasida faoliyat yuritayotgan 56 turdan ortiq (restoran, meh-
monxona tarmoqlari, sayohat bozorlari, transport tashkilotlari va boshqalar) tarmoqlarda marketing 
maqsadlari farqlarini hisobga olish lozim. Hozirda turizmning turli turlarini bilish maqsadli sayo-
hatchilarni hisobga olgan holda biznes qurishga yordam beradi. Bu har bir sayohatchi uchun tajribani 
moslashtirishga undaydigan omildir. Turizm sanoatining kemg tarqalgan tarmoqlari sifatida:

■	 Rekreatsion(dam olish) turizmi: oziq-ovqat, plyaj turizmi;

■	 Madaniy turizm: ekologik, qishloq, diniy, urush, sport, ochiq tabiat, ziyorat turizmi;

■	 Tibbiyot va biznes turizmlari. 

Turizm boshqa sohalarga nisbatan tez taraqqiy etadigan tarmoqdir, chunki bu soha mamlakatimiz 
uchun unchalik katta investitsiyani talab qilmasdan rivojlanishi mumkin bo‘lgan sohadir. Boshqa 
sohalar, jumladan, havo, temiryo‘l avtomobil, ovqatlanish va savdo shahobchalari, mehmonxonalar 
rivoj topsa o‘sha joyda turistik obyektlar mavjud bo‘lsa bemalol turizm rivojlanishi mumkin.

	 Turizm sohasidagi mutaxassislarning fikricha, u XXI asrda dunyo miqyosida eng ustuvor 
foyda keltiruvchi sohaga aylanadi. Hozir u dunyo bo‘yicha avtomobilsozlik va neftni qayta ishlash 
sohasidan keyin uchinchi o‘rinni egallab turibdi3.

	 AQShda XIX asrning oxirlarida vujudga kelgan marketing konsepsiyasi Yevropada o‘tgan 
asrning 50-yillariga kelib, turizm sohasi professionallari tomonidan foydalanila boshlandi. Bu harakat 
mustaqil O‘zbekiston tarixida 1992-yil 27-iyulida O‘zbekiston Respublikasi Prezidenti Farmoni bilan 
“O‘zbekturizm” milliy kompaniyasi tashkil topishi bilan boshlandi. Kompaniyaning asosiy vazifasi 
turizm sohasida davlat siyosatini amalga oshirish va turizmni rivojlantirishning milliy modelini yarat-
ishdan iborat edi. 

Gap shundaki, marketing nuqtayi nazaridan, har bir bozor bir-biridan ta’bi, istaklari, ehtiyojlari 
bilan farq qiladigan va turistik xizmatlarning turli motivlaridan kelib chiqib, xarid qiladigan iste’molchi-
lardan iborat. Shu sababli muvaffaqiyatli marketing faoliyatining amalga oshirilishi iste’molchilarning 
turli guruhlarining o‘zlariga xos afzalliklarini hisobga olishni ko‘zda tutadi. Aynan shu bozorni seg-
mentlashning asosini tashkil etadi. O‘zbekiston turizm sanoatida eng keng tarqalgan madaniy 
turizm bozori hisoblanadi. Turistik bozorni segmentlash — potensial xaridorlar talablarining sifatiy va 
miqdoriy o‘ziga xosliklariga mos ravishda turkumlash sifatida ta’riflanadi. Segmentlashning asosiy 
maqsadi — turistik mahsulotga yo‘nalish berish bo‘lib, u barcha iste’molchilarning talablariga javob 
bera olmaydi. Uning vositasida marketingning asosiy tamoyili — iste’molchiga mo‘ljallanish amalga 
oshiriladi. Bunda turistik korxona o‘z kuchlanishlarini to‘rt tarafga tarqatmay, balki «asosiy zarba 
yo‘nalishida» (u uchun eng istiqbolli bo‘lgan bozor segmentlariga) markazlashtiradi. Shuning bilan 
savdo, reklama, sotuvlarni rag‘batlantirishning boshqa shakl va uslublari qo‘llanilish samaradorli- 
gining oshirilishiga olib keladi.

Eng keng tarqalgan turistik bozor mijozlarini undovchi motivlarga sayohat mahsulotlari va tavsi-

3	 Mirzayev M. A., Aliyeva M. T. Turizm asoslari. O‘quv qo‘llanma.-T.: O‘zbekiston faylasuflar jamiyati, 2011.

flanishi bo‘yicha segmentlash kiradi. Turizm turlari ham sayohat mahsulotlariga qarab tavsiflanadi. 
Shunday jihatni inobatga olib sayohatlarning quyidagi asosiy maqsadlarini aniqlab olishimiz mumkin 
(1-rasm).

1-rasm: Tashrif buyuruvchi sayyohlarning maqsad turlari4

2021-yilda turizm sohasidagi asosiy ko‘rsatkichlarni tahlil qiladigan bo‘lsak, mamlakatga xorijiy 
turistlardan jami 1881,3 ming nafar sayyoh tashrif buyurgan bo‘lib bu rejadaga nisbatan 181,3 ming 
nafar (10.7%) ko‘pligini kuzatishimiz mumkin (1-jadval).

1-jadval: Turizm sohasidagi 2021-yildagi asosiy ko‘rsatkichlari to‘g‘risida ma’lumot5

 
1
 

 
Xorijiy turistlar jami
 

reja
ming nafar

1700,0
amalda 1881,3
bajarilishi foiz 110,7

 1.2.

shundan safar maqsadlari bo‘yicha:  ming nafar
xizmat 60,7
o‘qish 6,4
bo‘sh vaqtni mazmunli o‘tkazish, rekreatsiya va dam olish 155,1
tanish va qarindoshlarni ziyorat qilish 1613,1
tibbiyot, davolanish 32,4
tijorat 13,6

Jadval ma’lumotlaridan anglaniladiki qarindoshlarni yo‘qlash maqsadida turistlar oqimining eng 
kata qismini ko‘rishimiz mumkin va buning asosiy sababi bizning malakatimiz ko‘pmillatli bo‘lgani 
uchun qardosh mamlakatlar jumladan, qo‘shni davlatlardan keluvchi sayyohlar oqimi yuqori hisobla-
nadi. Mamlakatga dam olish maqsadidda keluvchi sayyohlar soni bo‘yicha ikkinchi o‘rinda ekanini 
ko‘rishimiz mumkin, hamda qolgan turizm maqsadlari ham sezilarli darajada mamlakat turizmiga 
ta’siri borligini anglash mumkin. 

Tahlildan kelib chiqadiki mamlakatga xorijlik sayyohlar oqimini yanada yaxshilash maqsadida 
marketing strategiyasini tanlashda asosan turizm bozorining dam olish hamda ziyorat turizmi qis-
miga e’tiborni qaratish muhim va samaraliroq hisoblanadi. Ammo bozor muvozanatini saqlash uchun 
xizmat, tibbiyot, tijorat maqsadlarida tashrif buyurivchi sayyohlar oqimin oshirish uchun alohida uzoq 

4	  Turistik tashkilotlar va statsitik ma’lumotlarga asosan muallif tomonidan tayyorlandi.
5	  Turizm va madaniy me’ros vazirligi ochiq ma’lumolarirga asosan muallif tomonidan tayyorlandi

muddatli maqsadli strategiya tanlash maqsadga muvofiq.
Turizm yaqqol namoyon bo‘luvchi mavsumiy tavsifga ega. Bu turistik oqimlarni asosiy mavsum, 

mavsumlar oralig‘i, oylar va fasllar bo‘yicha tahlil qilishni ko‘zda tutadi. O‘zbekiston Respublikasi 
turizm va madaniy me’ros vazirligi hisobotlariga ko‘ra joriy 2022-yilning yarim yillik ko‘rsatkichlari 
1876232 nafar xorijiy turistlar tashrifi qayd etilganini ko‘rsatmoqda. 

2-rasm: 2022-yil birinchi yarmida mamlakatga kelgan turistlarning solishtirma nisbati6

Bundan 84% sayyohlar qo‘shni davlatlar aholisi ekanligini ko‘rish mumkin. Uzoq xorijlik sayyohlar 
esa 5% qismini tashkil etmoqda. Bu ma’lumotlar shuni ko‘rsatadiki, turizm sohasida xorijlik tashrif-
chilarning qiziqishlarini yuzaga keltirish darajasini uzoq masofalarga yetib borishini ta’minlash 
maqsadga muvofiq. Bunda chora-tadbirlarni qo‘llashda strategik marketing uslublaridan to‘g‘ri va 
samarali foydalanish hamda bu orqali potensial va maqsadli mijozlarni jalb qilish mumkin. O‘zbekiston 
hududida mavjud shart-sharoitlarni va e’tiborga molik xizmatlar sohasini ochiq ko‘rsatib bera olish 
vazifasi ma’lum darajada quyidagi omillarga muhtoj:

■	 Tarixiy turizm ziyoratini reallik bilan bog‘lash. Ya’ni restavratsiya va reklama bilan chek-
lanib qolmay, odamlar ongida qiziqish uyg‘otuvchi manbalar, masalan tarixiy filmlarni xalqaro 
darajada va hamkorlik asosida real tarix asosida ko‘rsatib bera olish. Qiziqishlarga hududlar 
kesimida oshirishga e’tibor qaratish.

■	 Tajribali marketing momentlarini yaratish. Tashrif buyuruvchilar e’tiborini tortishda takror 
talab qilinuvchi vaziyatlar yaratish, masalan, tarixiy muzeylar qoshida eksponatlar ruhini 
gavdalantiruvchi bo‘lim tashkil etish, ularning tarixini effektiv ravishda ochib berish (teatr 
sohasi bundan mustasno, yuqoridagi vazifa zerikarlilik darajasini kamaytirishga yo‘naltirilgan)

■	 Diqqatga sazovor bo‘lmagan hududlarni diqqatga sazovor etishga yo‘naltirilgan chora 
tadbirlar. Marketingning oltin qoidasi: “Ishlab chiqarilgan mahsulotni sotish emas, balki sotil-
adigan mahsulot ishlab chiqarish. 

■	 Yillik tadbirlar va festivallar sonini oshirish. Kimlargadir qiziqish yuzasidan sayohat qilish 
bo‘lsa, yana boshqa turdagi odamlarga adrenalin beruvchi auditoriya muhim. Bu maqsadli 
auditoriyadir, va ularning ehtiyojlarini qondiruvchi tadbirlar e’tibordan chetda qolmaydi.

■	 Muhrlash. Jalb qiluvchi va ko‘z kamerasida qoluvchi kreativ foto va videolarni odamlar ongida 
muhrlash. Mashhur saytlar va reklama orqali keng qamrovli tarqatish.

■	 Demarketing uslublarini qo‘llash. Meros turizmining eng katta jumbog‘i shundaki, ko‘plab 
tarixiy joylar mo‘rt. Mo‘rt eksponatlar ko‘p odamlar to‘dasiga bardosh bera olmaydi. Demarke- 
tingni yo‘lga qo‘yishning samarali usullaridan biri kirish to‘lovlarini oshirishdir, bu usul ba’zi hol-
larda yaxshi ishlashi isbotlangan. Ko‘proq to‘lov olish kirish ulushini oshiradi, ammo qiziqarlisi, 
tadqiqotlar shuni ko‘rsatdiki, muzeylarga tashrif buyurish uchun pul to‘laydigan (yoki ko‘proq 
pul to‘laydigan) tashrif buyuruvchilar ham sayt ichidagi do‘kon va kafelarda pul sarflashlari 
mumkin.

Tadqiqot natijalaridan ma’lum bo‘ladiki turizm sohasi sayyohlarning ehtiyojlarini qondirishga 

6	  Turizm va madaniy me’ros vazirligi ochiq ma’lumolarirga asosan muallif tomonidan tayyorlandi.

yo‘naltirilgan ko‘p qirrali funksional tuzilmaga ega murakkab tizim hisoblanadi, shuningdek, xizmat 
ko‘rsatishda foydalaniladigan o‘ziga xos shakl va usullarni qamrab oladi;

■	 Turizm bozorida turistlar uchun o‘ziga xos bo‘lgan turistik mahsulot taklif etiladi. Turistik mah-
sulot kompleks tavsifga ega bo‘lib, sayoohat davomida vujudga keladigan talabni qondirish 
uchun zaruriy xizmatlarning “paketi” shaklida namoyon milliy qadriyatlarni saqlash va rivojlan-
tirish, aholi bandligini ta’minlash, daromadlarini oshirish, ta’lim va kadrlar tayyorlash tizimini 
yuqori darajaga ko‘tarish, aholi salomatligini mustahkamlash, aholi madaniyatini oshirish, o‘rta 
sinfni shakllanishi va mustahkamlanishi, aholini turistik xizmatlarga bo‘lgan talabini qondirish, 
mavjud tabiiy-tarixiy yodgorliklarni saqlash, o‘rganish, hududlar o‘rtasidagi ijtimoiy rivojlanish-
dagi farqlarni kamaytirish, yangi ijtimoiy infratuzilma obyektlarini barpo etish bo‘ladi; 

■	 Turizm sohasining moddiy ishlab chiqarishdan asosiy farqi, turistik xizmatlarni ko‘rsatish 
bo‘yicha pirovard natijalarga erishish bevosita isteʼmolchining ishtirokida yuzaga kelishi hamda 
isteʼmol jarayonining bevosita turistik resurslar mavjud joyda amalga oshirilishi hisoblanadi; 

■	 Turistik xizmatlarga bo‘lgan talabning bozor konʼyunkturasiga nisbatan ijtimoiy-iqtisodiy 
muhit o‘zgarishiga yuqori taʼsirchanlikka ega ekanligi. Bunda turizm sohasida ko‘rsatiladigan 
xizmatlar xavfsizligi o‘ziga xos ahamiyatga ega bo‘ladi. 

Turizm industriyasi subektlari faoliyati uchun qulay shart-sharoitlarni shakllantirishga yo‘naltirilgan 
turizm faoliyati sohasidagi qonun hujjatlarini va normativ-huquqiy baza shakllanmoqda. Turizmning 
rivojlanishidagi barcha to‘siq va g‘ovlarga barham berish, viza va ro‘yxatdan o‘tkazish tartib-taomil-
larini, pasport va bojxona nazoratini soddalashtirish, turizm sohasini davlat tomonidan boshqarish 
va bozorga xos tarzda tartibga solish mexanizmini maqbullashtirilmoqda. (хулосага ёзганиз яхши)

X U L O S A  V A  T A K L I F L A R
Hozirgi zamonaviy sharoitlarda turizm xizmatlari bozori faoliyatini kengaytirish, hududiy sayyohlik 

tizimlari, jumladan turistik klasterlar, turizmga ixtisoslashgan erkin hududlar faoliyatini yo‘lga qo‘yish 
va rivojlantirish obyektiv ahamiyat kasb etgan masalalar qatoriga kirdi. Xorijiy turizm bozorlarida 
mamlakat turizm salohiyatini targ‘ib qilish uchun bazi bir asosiy chora-tadbirlarni belgilab olish zarur 
hisoblanadi, va bularni quyidagicha ifodalash mumkin:

1.	 Mamlakatni sayohat uchun xavfsiz mamlakat sifatida e’lon qilish; 

2.	 Maqsadli bozorlarda  marketing tadqiqotlarini olib borish  va pandemiyadan so‘ng, davlatlar 
kesimida turizm marketing strategiyasini ishlab chiqish; 

3.	 Xorijiy mamlakatlarda xalqaro turizm ko‘rgazma va yarmarkalarda milliy stend bilan ishtirok 
etish;

4.	 Mamlakatning diplomatik vakolatxonalari va vatandoshlar ko‘magida dunyo miqyosida 
“O‘zbekiston kunlari” promo aksiyasini muntazam tashkil qilish; 

5.	 Tomoshabinlar qamrovi keng bo‘lgan ommabop bloger, vlogerlar hamda inflyuenserlar uchun 
mamlakat bo‘ylab infoturlar tashkil qilish; 

6.	 Mamlakat hududlarida tematik turistik zonalar va klasterlarni yaratish; 

7.	 Yangi turizm yo‘nalishlari va mahsulotlarini taqdim qilish. 

8.	 Hududlarning turizm salohiyatiga oid targ‘ibot materiallarini tayyorlagan holda ommaviy 
axborot vositalarida yoritish va infoturlar tashkil qilish. 

9.	 Turistik tashkilotlar tomonidan mazkur yo‘nalishdagi xorijlik va mahalliy sayyohlar sayohatini 
tashkil qilganlik uchun rag‘batlantirish choralari hamda uning mexanizmlarini ishlab chiqish. 

Mamlakatda turizmni barqaror rivojlantirish milliy iqtisodiyotni mustahkamlashga, turizmning 
zamonaviy yo‘nalishlarini yaratishga, turizm infratuzilmasiga davlat ta’sirining boshqaruvini kuchay-
tirishga, aholining turmush darajasi va farovonligini oshirishga, ekologik xavfsizlikni ta’minlashga, 

tarixiy hamda madaniy yodgorliklarni saqlab qolishga, tabiatni muhofaza qilish faoliyatining darajasini 
oshirishga, jamiyatning ma’naviy salohiyatini oshirishga xizmat qiladi.

